
ப்³ரஹ்மவிஷ்ணுஶிவாதீ³நாம் பூஜ்யாம் வந்த்³யாம் ஸநாதநீம் ।
நாராயணீம் விஷ்ணுமாயாம் வைஷ்ணவீம் விஷ்ணுப⁴க்திதா³ம் ॥ 9॥
ஸர்வஸ்வரூபாம் ஸர்வேஷாம் ஸர்வாதா⁴ராம் பராத்பராம் ।
ஸர்வவித்³யாஸர்வமந்த்ரஸர்வஶக்திஸ்வரூபிணீம் ॥ 10॥
ஸகு³ணாம் நிர்கு³ணாம் ஸத்த்வாம் வராம் ஸ்வேச்சா²மயீம் ஸதீம் ।
மஹாவிஷ்ணோஶ்ச ஜநநீம் க்ரு’ஷ்ணஸ்யார்த்³தா⁴ங்க³ஸம்ப⁴வாம் ॥ 11॥
க்ரு’ஷ்ணப்ரியாம் க்ரு’ஷ்ணஶக்திம் க்ரு’ஷ்ணபு³த்³த்⁴யதி⁴தே³வதாம் ।
க்ரு’ஷ்ணஸ்துதாம் க்ரு’ஷ்ணபூஜ்யாம் க்ரு’ஷ்ணவந்த்³யாம் க்ரு’பாமயீம் ॥ 12॥
தப்தகாஞ்சநவர்ணாபா⁴ம் கோடிஸூர்யஸமப்ரபா⁴ம் ।
ஈஷத்³தா⁴ஸ்யப்ரஸந்நாஸ்யாம் ப⁴க்தாநுக்³ரஹகாரிகாம் ॥ 13॥
து³ர்கா³ம் ஶதபு⁴ஜாம் தே³வீம் மஹத்³து³ர்க³திநாஶிநீம் ।
த்ரிலோசநப்ரியாம் ஸாத்⁴வீம் த்ரிகு³ணாம் ச த்ரிலோசநாம் ॥ 14॥
த்ரிலோசநப்ராணரூபாம் ஶுத்³தா⁴ர்த்³த⁴சந்த்³ரஶேக²ராம் ।
பி³ப்⁴ரதீம் கப³ரீபா⁴ரம் மாலதீமால்யமண்டி³தம் ॥ 15॥
வர்துலம் வாமவக்த்ரம் ச ஶம்போ⁴ர்மாநஸமோஹிநீம் ।
ரத்நகுண்ட³லயுக்³மேந க³ண்ட³ஸ்த²லவிராஜிதாம் ॥ 16॥
நாஸாத³க்ஷிணபா⁴கே³ந பி³ப்⁴ரதீம் க³ஜமௌக்திகம் ।
அமூல்யரத்நம் ப³ஹுலம் பி³ப்⁴ரதீம் ஶ்ரவணோபரி ॥ 17॥
முக்தாபங்க்திவிநிந்த்³யைகத³ந்தபங்க்திஸுஶோபி⁴தாம் ।
பக்வபி³ம்பா³த⁴ரோஷ்டீ²ம் ச ஸுப்ரஸந்நாம் ஸுமங்க³ளாம் ॥ 18॥
சித்ரபத்ராவலீரம்யகபோலயுக³ளோஜ்ஜ்வலாம் ।
ரத்நகேயூரவலயரத்நமஞ்ஜீரரஞ்ஜிதாம் ॥ 19॥
ரத்நகங்கணபூ⁴ஷாட்⁴யாம் ரத்நபாஶாங்கஶோபி⁴தாம் ।

ரத்நாங்கு³லீயநிகரை: கராங்கு³லிசயோஜ்ஜ்வலாம் ॥ 20॥
பாதா³ங்கு³லிநகா²ஸக்தாலக்தரேகா²ஸுஶோப⁴நாம் ।
வஹ்நிஶுத்³தா⁴ம்ஶுகாதா⁴நாம் க³ந்த⁴சந்த³நசர்சிதாம் ॥ 21॥
பி³ப்⁴ரதீம் ஸ்தநயுக்³மம் ச கஸ்தூரீபி³ந்து³ஶோபி⁴தம் ।
ஸர்வரூபகு³ணவதீம் க³ஜேந்த்³ரமந்த³கா³மிநீம் ॥ 22॥
அதீவ காந்தாம் ஶாந்தாம் ச நிதாந்தாம் யோக³ஸித்³தி⁴ஷு ।
விதா⁴துஶ்ச விதா⁴த்ரீம் ச ஸர்வதா⁴த்ரீம் ச ஶங்கரீம் ॥ 23॥
ஶரத்பார்வணசந்த்³ராஸ்யாமதீவ ஸுமநோஹராம் ।
கஸ்தூரீபி³ந்து³பி: ⁴ ஸார்த்³த⁴மத⁴ஶ்சந்த³நபி³ந்து³நா ॥ 24॥
ஸிந்தூ³ரபி³ந்து³நா ஶஶ்வத்³பா⁴லமத்⁴யஸ்த²லோஜ்ஜ்வலாம் ।
ஶரந்மத்⁴யாஹ்நகமலப்ரபா⁴மோசநலோசநாம் ॥ 25॥
சாருகஜ்ஜலரேகா²ப்⁴யாம் ஸர்வதஶ்ச ஸமுஜ்ஜ்வலாம் ।
கோடிகந்த³ர்பலாவண்யலீலாநிந்தி³தவிக்³ரஹாம் ॥ 26॥
ரத்நஸிம்ஹாஸநஸ்தா²ம் ச ஸத்³ரத்நமுகுடோஜ்ஜ்வலாம் ।
ஸ்ரு’ஷ்டௌ ஸ்ரஷ்டு: ஶில்பரூபாம் த³யாம் பாதுஶ்ச பாலநே ॥ 27॥
ஸம்ஹாரகாலே ஸம்ஹர்த்து: பராம் ஸம்ஹாரரூபிணீம் ।
நிஶும்ப⁴ஶும்ப⁴மதி²நீம் மஹிஷாஸுரமர்தி³நீம் ॥ 28॥
புரா த்ரிபுரயுத்³தே⁴ ச ஸம்ஸ்துதா த்ரிபுராரிணா ।
மது⁴கைடப⁴யோர்யுத்³தே⁴ விஷ்ணுஶக்திஸ்வரூபிணீம் ॥ 29॥
ஸர்வதை³த்யநிஹந்த்ரீம் ச ரக்தபீ³ஜவிநாஶிநீம் ।
ந்ரு’ஸிம்ஹஶக்திரூபாம் ச ஹிரண்யகஶிபோர்வதே⁴ ॥ 30॥
வராஹஶக்திம் வாராஹே ஹிரண்யாக்ஷவதே⁴ ததா² ।
பரப்³ரஹ்மஸ்வரூபாம் ச ஸர்வஶக்திம் ஸதா³ ப⁴ஜே ॥ 31॥
இதி த்⁴யாத்வா ஸ்வஶிரஸி புஷ்பம் த³த்த்வா விசக்ஷண: ।
புநர்த்⁴யாத்வா சைவ ப⁴க்த்யா குர்யாதா³வாஹநம் தத:॥ 32॥
இதி ஶ்ரீப்³ரஹ்மவைவர்த்தே மஹாபுராணே த்³விதீயே ப்ரக்ரு’திக²ண்டே³

சதுஷ்ஷஷ்டிதமாத்⁴யாயாந்தர்க³தம் து³ர்கா³ஸ்தோத்ரம் ஸமாப்தம் ।

ப்³ரஹ்மவைவர்தபுராண । ப்ரக்ரு’திக²ண்ட³ । அத்⁴யாய 64/9-31॥

